
Inchen Adánbe nui srawane Eva 
munchi pasrøbig køn, kaguende 
Evabe maya misagwei usrin 
kønrrabig kuimba. 



Inchen tru ulbe maya ushamera 
lataguen kømø, chigøben maramigwane 
purø may isua marøbig købig køn, 
Jehová Tius nø mariiløyu. Incha tru 
ulbe ishuwane trenchibig køn: —¿Kabe 
Tiusbe ñimungan tru ellmarin tulyuigwan ni 
mø tusryuigwanguen kerriguwan mamønrrain taig 
kuitarru?— cha. 



Inchen ishuube 
ulwane trenchibig køn: 
“Tulyu pønrrab tusryu 
mamiimerane ka 
manrrigay” taig køn cha. Inchendø tru 
ellmarin tul tøbøtag pasrab tusryu mamigwane 
Tiusbe øyeeg taig køn cha: “Mamønrrigay 
cha, ni katøramøwei 
inchigay taig køn cha, 
kwamig kømønrrai”.— 



Inchene ulbe 
ishuwane trenchibig 
køn: —Ñimbe 
kwamønrrabguen cha.
Tiusbe asha køn cha, ñim tru tusryuigwan 
mab kwalømbe, ¡katø! chinetø nebua 
asamigwan ñimui isubig kuren, ñimbe Tius 
lataitøwein kønrrabguen 
cha, kaigwanba, 
tabigwanba nebua 
ashibelø.— 



Inchen ishuube tru tusryuigwan larrø 
chull mamdiig kui ashib, trurrigu tru 
tusryu mamiibe larrø mayzhig kønra
ptiig kui ashib, katø chiwandøgucha 
larrø kusrebig kuinrrabna isumig purø 
chull kønrraptø tusr kui ashib inchibig 
køn. Incha tru tusryu 
mamigwan nemørøb, 
maptinchibig køn. 
Inchabe kewangucha 
srørren, truik
kucha 
mabig 
køn.



Inchen møimbe tru pailanba, ¡katø! 
chinetø nebua asamigwan nømui 
isubiibe kurøptinchen, nømbe 
køsaateelø købrain kui wetøgørra, 
nømbe higuera ishiimeran tsusha, 
søtøgasrailø 
marøbelø køn. 



Treendingucha Jehová Tiusbe møwan wamabe, 
payibig køn: —¿Ñibe chu pasrøgu?— cha.



Inchene møøbe trenchibig køn: —Tru ellmarin tulyu 
ñi llirab arri nabe mørøptindinaben, nane truba kørig 
køtan cha, kaguende nabe køsaatiig købrain 
købtinchen, treekkurri nabe trubar— cha. 



Inchene Tiusbe trencha payibig køn: 
—¿Ñune køsaatiig køn chabe, mu eshkata? 
cha. ¿Na mamønrrain taig tusryu 
mamigwan ñibe mappeendi?— cha. 



Inchen møøbe trenchibig køn: —Tru ñi nan 
lincha pera uñchai trani ishug tru tusryu 
mamigwan nan srørren, nabe mar— cha. 
Inchene Jehová Tiusbe ishuwane 
trenchibig køn: —¿Øyeebe chi 
margu?— cha —Tru ul nan purø may 
wamincha isøben, nabe mar 
cha— trenchibig køn. 



Incha Jehovábe tru Edén tulyugurri 
nømun webusrøbig køn. Incha 
pirøwan kwallchain pasrig køn, tru 
nun mara pasrin pirøwan.



Incha møwan wambig 
wegucha, Edén tru tulyu pørr kal 
labgatømay querubinmera pønsra, 
katø kan espada naarabig amburab, 
iburab llirabig pasrøbig køn, 
managatig tru øsig 
køm tusryumay 
ambam maywan 
pumønrrai martrab.



Adanbe nui srai Evaba unø tøgagønrrab pailø 
waramisrøbelø køn. Incha Evabe kwanrriig 
kørrømisra, Cain kal labene, trenchibig køn: 
“Na unø tøgagømig Jehová treeg kønrrain køben, 
kan møg-unø tøgaguinatan” cha. Incha 
katø wendøbe Cainwei nuneg Abelwan 
                         tøgamisrig køn. 
                      Abelbe ubisha 
                      ashibig køben, 
                      Cainbe pirøwan 
                             kwallibig kuig 
                                    køn.



Inchen kan maya yana køsrøn puraiben, Cainbe 
Jehováwan ketamig nui kwaliiløyugurri srua arrubig 
køn. Inchen Abelgucha nui ubishamera 
ke srøsrø lluilan srua arrubig køn, 
sebowanba. Inchen Jehovábe 
Abelwanba tru nui kettrab srua 
arrigwanba truba tab 
kui ashibig køn.



Trune Cainwane tab kui ashmuig køn, tru nø keta 
tranigwan chigucha. Inchen Cainbe truba trømbøig 
namuben, nui maløbe ke 
minchiptinchibig køn. 



Cainbe nui nuneg Abelwane trenchibig køn: 
—Chugøben lliranrrab amun— cha. Indig yandø tru 
llirab amønaisrømbe Cainbe nui nuneg 
Abelwan namappe, kweechibig køn. 



Inchene Jehovábe Cainwane trencha payibig køn: 
—¿Ñui nuneg Abelbe chu unah?— cha. Inchen nøbe 
trencha løtabig køn: —Chindindøbeh cha. ¿Nagan nai 
nunewan ke tru ashib wendautø pasrabig kuitarru?
— cha. Incha Cainbe Jehováwei 
merrabgurri yandø tarømisra ya, 
Nod tain pirau Edén pørr 
    kalabgatømaysrø tsubig køn. 



Adánbe nui sraimba unø tøgagønrrab pailøba 
waramisrøbelø køn. Incha Evabe kan nusrkai tøgagua, 
trunune Set munchi pasrig køn. “Tiusbe nane 
katøgan nusrkai trandan cha, Cain Abelwan 
kweetsig købene truburø tøgagønrrai.”



Adanbe Setwan tøgaguinukkurrimbunø pilamera 
ochocientos tøgaig kua, nusrkalø køben, nimbasrmera 
køben tøgaguig køn. Inchawei Adanbe 
pilamera novecientos treinta tøgagua, 
yandø kwaig køn. 



Inchen Jehovábe ashibig køn pirau 
misaamera larrø trømbøig marøb amrruibe 
chi lamøtiig kømø, purø nuig kui, nømui 
manrraube chu uragucha kerrigu chi 
isuiløbe kaigwandø, kaigwandø 
isubelø kuikkurri.



Incha Jehovábe trenchibig køn: “Misagwan 
  mara pønsrailan chigucha kaanrrai 
patsøgønrrab cha, misagwan lata, 
ushameran lata, srala amøñibelan 
lata, pala amøñib illimeran lata. 
Karrengu itamab isur 
cha, øsig kønrrai 

                                                           na 
                                                           mariilan.”



Inchen køben Noébe Jehováwein kabyu nøbe 
tabig kui asig kuig køn. Noébe pøngatø nusrkalø 
tøgaguig køn: Semwanba, Camwanba, 
Jafetwanba.



2 60

’Tiusbe yu pirau misagwan truba 
truba isua undag køptø, nui kandø 
Nusrkawanguen tranig køn cha, 
møikkøben nun kørebiibe kaigyu 
kebeña pinab pinømøtø, masken 

        managatig øsig kømigwan     
               tøgagønrrain 
                      cha.



Romanos 3:23 Kaguende mayeeløba kaig mara, Tiuswei 
tørguegwalmabigwane chincha nebumøn.

Romanos 6:23 Kaguende kaig mariibe tru kaigwan 
marimburø nø tranøppe, kwamigwane tranan. Trune Tius 

keta traniibe managatig øsig kømig, truig køn, namui 
Señor Jesucristoba kanbalatø pønrraigu.

Hebreos 9:27 Misaamerane kan pijitø kwamig kønrrai 
mara pasrig køn. Inchen tru wendaube yandø maig 
kønrrabigwan asha kørrømarig kømig, truig attrun.

Efesios 2:8,9 Kaguende ñimbe Tius ka yandø tab 
indiitøgatø kaigyugurri wesrailø køn, ñimui isubigwan 

Jesucristoinuutø pasrikkurri. Iibe ñim chigøben 
marikkurrin kømøtø, iigwane Tiusbe ka yandø keta tranig 
køn. Kabe nam chigøben tabig marikkurrin kømøtø køn, 

‘tabig marikkurrin køn’ cha, mugucha møg inchib 
pønrramig kaanrrai.



Romanos 10:9,10 Ñi ñui triitøga: “Jesúsbe Mayeelaim 
Pala Nø Karub Pasrabig køn” chib, katø Tiusbe Cristone 

kwailai utugurri kusraig købig kuin kui ñui manrrau køreb 
inchabe, ñibe kaigyugurri wesraig kønrrabguen cha.
Kaguende tru chi kaig kømíig lataig tabig kørrømarig 

kømigwan nebua tøgagømibe, manrrau køreitøga køben, 
katø kaigyugurri wesraig kømigwan nebua tøgagømibe, 

triitøga: “Jesúsbe Mayeelaim Pala Nø Karub 
Pasrabig køn” taigu køn. 

Juan 3:16,17 ’Tiusbe yu pirau misagwan truba truba isua 
undag køptø, nui kandø Nusrkawanguen tranig køn cha, 
møikkøben nun kørebiibe kaigyu kebeña pinab pinømøtø, 

masken managatig øsig kømigwan tøgagønrrain cha.
Kaguende Tiusbe nui Nusrkawan yu piraumay ørøppe, yu 
pirau misagwan kaigyu pønrrønrrai pønsrønrrab kømøtø, 

masken nøgurri yu pirau misaameran kaigyugurri 
wesranrrai ørig køn cha. 



1 Juan 5:11-13 Inchen Tius tru ‘treeg køn’ cha, 
wamindiibe iig køn: ‘Tru managatig øsig kømigwan Tius nø 
namun tranen, tru øsig kømibe nui Nusrkaweinug pasran’ 

taig. Inchawei Nusrkawan tøgaibe tru øsig kømigwan 
tøgagøben, Tiuswei Nusrkawan chigaibe tru øsig 

kømigwan chigaig køn.  Ñim Tiuswei Nusrkawei munchiyu 
kørewa pønrrabelan nabe ñimun iigwan pørar, managatig 

øsig kømigwan ñim tøgar kui ashchai. 

